
結楊柳怨

作者：元好問　金朝

本作品收錄於《元遺山集》

長樂坡前一杯酒，鄭重行人結楊柳。

可憐楊柳千萬枝，看看盡入行人手！

輕煙細雨綠相和，惱亂春風態度多。

路人愛是風流樹，無奈朝攀暮折何！

朝攀暮折何時了？不道行人暗中老！

素衣今日洛陽塵，白髮明朝塞城草。

柳色年年歲歲青，關人何事管離情？

春風誰向丁寧道：「折斷長條莫再生」。

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

